
REGULAMENTO DO SERVIZO UNIVERSITARIO DE RESIDENCIAS DA UNIVERSIDADE DE
SANTIAGO DE COMPOSTELA

Acordo do Consello de Goberno do 23 de xullo polo que se aproba o Regulamento do
Servizo Universitario de Residencias

A Universidade de Santiago de Compostela conta cun servizo universitario de residencias
consolidado e robusto, que destaca dentro do panorama universitario espafiol por ofrecer
un elevado numero de prazas en relacion ao total de estudantes matriculados. Este
sistema veu tradicionalmente constituindo un piar fundamental para o desenvolvemento
académico e persoal do estudantado, facilitando a sUa integracion na vida universitaria e
contribuindo ao prestixio da nosa institucion.

De acordo co art. 154 dos Estatutos da USC, con data de 29 de xullo de 2015, o Consello
de Goberno aprobou o Regulamento do Servizo Universitario de Residencias da
Universidade de Santiago de Compostela.

Actualmente, cdmpre adecuar o seu contido ao novo marco normativo introducido pola
Lei Orgénica 2/2023, de 22 de marzo, do Sistema Universitario e polo Regulamento polo
que se establecen as normas de convivencia da Universidade de Santiago de Compostela,
aprobado polo Consello de Goberno de 30 de marzo de 2023, ditado en aplicacion da Lei
3/2022 de 24 de febreiro, de convivencia universitaria, que dispdn que o réxime
sancionador aplicable aos usuarios dos servizos universitarios deberd ser revisado no
prazo dun ano dende a entrada en vigor do citado regulamento para adaptar o seu
contido.

A Universidade de Santiago de Compostela, fiel ao seu compromiso coa excelencia
académica, ainclusién e a igualdade de oportunidades, considera prioritario que o servizo
universitario de residencias estea plenamente orientado ds necesidades do estudantado.
A captacién de estudantes, tanto nacional como internacional, asi como o acceso e
permanencia na educacion superior do estudantado procedente de entornos mais
desfavorecidos, dependen en gran medida da capacidade da Universidade para ofrecer
servizos de aloxamento de calidade.

En canto & sua estrutura, o regulamento dividese en dous titulos. O Titulo I, “Do Servizo
Universitario de Residencias” ten por obxecto a regulacién da organizacién administrativa
do SUR, fortalecendo a participacion do estudantado na sta gobernanza.

O Titulo Il, “Da prestacidon do servizo de aloxamento”, ten por obxecto a regulacion do
réxime xuridico do servizo do acceso ao mesmo polas persoas usuarias, co fin de garantir
unha convivencia baseada no respecto, a responsabilidade e o compromiso coa vida
universitaria.

TITULO |

Do Servizo Universitario de Residencias

CAPITULO |

Disposicidns xerais

Artigo 1. Ambito de aplicacién
Este regulamento ten por obxecto a ordenacién das atencidns e servizos que integran o
Servizo Universitario Residencias da Universidade de Santiago de Compostela (SUR).

Artigo 2. O Servizo Universitario de Residencias

1. O SUR estd integrado polo conxunto de atencidns e servizos basicos prestados ao
estudantado e, no seu caso, aos demais membros da comunidade universitaria co fin de
proporcionarlles aloxamento e de promover a sta formacién integral.

2. A Universidade de Santiago de Compostela (USC) procurard atender a demanda dos
servizos integrados no SUR pola comunidade universitaria, en particular, do de
aloxamento.

Artigo 3. Obxectivos

O SUR persegue, entre outros, os seguintes obxectivos:

a) Contribuir a igualdade de oportunidades no acceso e a permanencia do estudantado
na universidade.

b) Proporcionar o aloxamento e o ambiente de convivencia axeitados para facilitar o
estudo e a formacion integral das persoas residentes. Na creacién deste espazo resulta
capital a erradicacion de calguera comportamento atentatorio contra a dignidade da
persoa, ofrecendo as persoas usuarias informacién e formacion para a sta sensibilizacién
neste ambito.

c) Procurar a cohesién social, territorial e cultural, no desefio dos seus programas e
Servizos.

d) Promover a participacion das persoas residentes na xestion dos centros de aloxamento
respecto das cuestions que lles afecten.

e) Promover a realizacién de actividades docentes, de divulgacion investigadora, cultural,
artistica e deportivas, desenvolvendo un programa cultural que tefia proxeccion sobre
toda a comunidade universitaria e sobre a sociedade, en xeral.

f) Favorecer a creacion de espazos de convivencia co fin de estimular o didlogo, a
comunicacién, e o intercambio cultural.

CAPITULO Il

Dos servizos do SUR

Artigo 4. Catdlogo de servizos

O SUR ten por obxecto a prestacion de servizos de apoio e asistencia ao estudantado e,
no seu caso, aos demais membros da comunidade universitaria en materia de
aloxamento, entre os que se incllden:

a) O servizo de aloxamento e a promocién de actividades de divulgacion cultural, cientifica
e artistica e actividades deportivas dirixidas as persoas residentes nos centros de
aloxamento, sen prexuizo de que, cando asi se dispofia, poidan participar nas mesmas
outros membros da comunidade universitaria ou a sociedade, en xeral.

b) Os servizos de informacion, orientacion, e asesoramento, en particular, en materia de
aloxamento.

c) Bolsas e axudas orientadas a satisfacer necesidades de aloxamento.

Artigo 5. Centros integrantes do SUR

A USC prestard os servizos comprendidos nas areas de actuacion do SUR a través dos seus
centros propios

Artigo 6. Centros adscritos

1. A USC poderd adscribir a través do oportuno convenio, centros de entidades publicas,
privadas sen animo de lucro ou de similar natureza, sen que, en ningun caso, formen parte
do SUR.

2. Poderan ter a condicién de centros adscritos da USC aqueles nos que se cumpran os
seguintes requisitos, sen prexuizo daqueloutros esixidos pola normativa que lles resulte
de aplicacién:

a) Dispofier de mais de 50 prazas de aloxamento en cuartos individuais ou dobres
para a comunidade universitaria, sen segregacion por xénero, durante o curso
académico. No caso de inmobles situados no dmbito do Plan Especial de
Proteccion e Rehabilitacion da Cidade Historica de Santiago ou do Plan Especial de
Proteccion e Reforma Interior do recinto amurallado e a sUa zona de influencia de
Lugo poderan ter a consideraciéon de centros adscritos cando conten cun nimero
minimo de 25 prazas ou cando estean localizados en edificios de interese
histdrico, urbanistico ou comunitario singular.

b) O 80% das sUas prazas deberan ocuparse por membros do estudantado da USC.

c) Estruturarse nunha unidade fisica independente, con outros servizos
complementarios, que ocupen a totalidade dun ou de varios edificios, ou unha
parte independizada deles, cuxa dependencias constitian unha explotacion
homoxénea, con entradas, escaleiras e ascensores de uso independente.

d) Dispofier das seguintes instalacions e servizos bdsicos: cuartos de bafio suficientes
en cada andar, servizo de limpeza, internet e, cando menos, as seguintes
instalacions comuns: cocifias, sala de usos multiples, sala de estudo e lavanderia.

e) Contar cun dérgano de representacion das persoas residentes, que garanta, como
minimo, a representatividade do estudantado recollida neste regulamento para o
Consello de Residentes.

f) Contar cunha programacion de actividades que contribdan a@ formacién integral
das persoas residentes.

g) Prestar o servizo de acordo cos obxectivos previstos no artigo 3 do presente
regulamento.

3. O contido do convenio de adscricidon dun centro 4 USC podera establecer:

a) Unhareserva de prazas para a prestacion de servizo de aloxamento 4 comunidade
universitaria durante o curso académico.

b) Unha reserva de prazas para a prestacion de servizo de aloxamento 4 comunidade
universitaria e aos participantes en actos organizados pola comunidade
universitaria, en particular, durante os periodos non lectivos.

c) Ainclusion do centro na programacion de extension universitaria que se realice
nos centros do SUR, en canto a actividades culturais, fisico-deportivas e de
divulgacién.

d) O emprego daimaxe institucional da USC e a sua aplicacién en soportes fisicos ou
formatos dixitais, asi como no ambito da sinalética nas condicidons que se
determinen.

e) A participacion de representantes institucionais da Universidade nos seus actos
institucionais nas condicions que se especifiquen.

CAPITULO IlI

Da organizacién do Servizo Universitario de Residencias

Artigo 7. O coordinador ou coordinadora do Servizo Universitario de Residencias

O coordinador ou coordinadora do SUR serd nomeado/a e cesado/a polo Reitor ou Reitora
da USC. O coordinador ou coordinadora do SUR dependerd orgénica e funcionalmente do
Reitor ou Reitora da USC.

Artigo 8. A Comisidn de Garantias

1. A Comision de Garantias é un érgano colexiado adscrito organica e funcionalmente ao
Reitor/a.
2. Corresponde d Comisién de Garantias a exencion dos minimos académicos ou de
calquera outro requisito esixido na convocatoria de prazas, asi como a reconsideracion da
cota asignada ou o centro adxudicado, a quen o solicite, en supostos excepcionais e por
causas debidamente acreditadas de enfermidade, situaciéns familiares especiais ou
outras causas extraordinarias que se poidan apreciar.
3. Estara composta polos seguintes membros:

a) O/a Reitor/a, quen a presidira.

b) O coordinador ou coordinadora do SUR.

c) O xefe ou xefa do servizo administrativo ao que corresponda a xestion do SUR, &

gue corresponderd a secretaria da comision.

d) Tres directores de centros do SUR, designados por sorteo, que se renovaran cada
catro anos.
e) Tres membros dos Consellos de Residentes, designados por sorteo, que
representen as persoas residentes nos centros da SUR.
4. Os membros da Comision de Garantias deberan gardar o debido sixilo do tratado nas
reunions.
5. A comisién poderd nomear asesores/as, con voz pero sen voto, co fin de aportar
cofiecementos especializados e experiencia nas areas especificas que se avalian, que
deberdn gardar o debido sixilo.

Artigo 9. O Consello Interresidencial

1. O Consello Interresidencial é o drgano colexiado de representacién de todos os centros
integrados no SUR creado co fin de velar pola correcta aplicacion da normativa aplicable
aos centros e, en particular, de promover unha axeitada convivencia entre os residentes.
Atdpase adscrito organica e funcionalmente ao Reitor/a.

2. O Consello Interresidencial estard composto por:

a) O/a Reitor/a, que o presidira.

b) A persoa que tefla delegadas as competencias sobre o Servizo Universitario de
Residencias.

c) A persoa que tefia delegadas as competencias en materia de infraestruturas.

d) O coordinador ou coordinadora do SUR.

e) O/a xefe/a do servizo administrativo ao que corresponda a xestién do SUR.

f) Os/as directores/as dos centros integrados no SUR.

g) Os representantes das persoas residentes designados polos Consellos de
Residentes dos centros integrados no SUR entre os seus membros, de acordo cos
seguintes criterios:

Un maximo de un representante dos centros de menos de 200 prazas.
Un maximo de dous representantes dos centros de mais de 200 prazas.
3. Son funcions do Consello Interresidencial:

a) Propor as stas normas de réxime interno, que seran aprobadas polo Consello de
Goberno.

b) Formular propostas e recomendaciéns, de oficio ou cando asi se lle solicite polos
organos competentes ou polos residentes, respecto das cuestiéns organizativas
ou de funcionamento dos centros integrados no SUR.

c) Formular propostas e recomendaciéns, de oficio ou cando asi se lle solicite polos
organos competentes ou polas persoas residentes, para manter e mellorar a
calidade da prestacién dos servizos do Servizo Universitario de Residencias.

d) Elaborar guias, manuais e protocolos de boas practicas nos centros integrados no
SUR e velar pola correcta aplicacién dos mesmos.

e) Calquera outra que lle atribla o presente regulamento, a normativa que o
desenvolva ou a normativa de aplicacion as universidades publicas.

4. O Consello Interresidencial reunirase ordinariamente dulas veces por curso
académico, agas que poida convocarse de forma extraordinaria a solicitude da metade
dos seus membros.

Artigo 10. O Consello de Residentes do centro

1. O Consello de Residentes é o érgano colexiado de representacién dos centros do SUR.
2. O Consello de Residentes estara composto por:

a) O director ou directora do centro, que o presidira.

b) O subdirector ou subdirectora do centro, de ser o caso, que actuard como
secretario do érgano.

c) Os representantes das persoas residentes, no numero que se determine de
acordo cos seguintes criterios:

Un maximo de cinco representantes nos centros de menos de 200 prazas.
Un maximo de sete representantes nos centros de mais de 200 prazas.
3. Son funciéons do Consello de Residentes:

a) Colaborar e participar no desenvolvemento das actividades de cada centro.

b) Asesorar & direccion nos asuntos relacionados coa vida do centro, asi como
realizar propostas para atender as necesidades identificadas.

¢) Informar a proposta de instruciéns de convivencia do centro, que deberédn ser
aprobadas polo Reitor ou Reitora ou polo/a vicerreitor/a no que delegue.

d) Participar nas diferentes actividades do centro, asi como propofier & direccién a
creaciéon de comisions destinadas & organizacién de actividades de interese para
os residentes.

e) A designacidn, por maioria entre seus membros, das persoas representantes no
Consello Interresidencial

f) Calquera outra que lle atribla o presente regulamento, a normativa que o
desenvolva ou a normativa de aplicacion as universidades publicas.

4. As eleccions de representantes no Consello de Residentes serdn convocadas no
primeiro mes de cada curso académico, de acordo coa normativa aprobada ao efecto polo
Consello de Goberno. A duracion do cargo como representante no Consello de Residentes
circunscribirase ao curso académico.

5. O Consello de Residentes reunirase duas veces ao trimestre, sen prexuizo de que poida
convocarse de forma extraordinaria a peticiéon da metade dos seus membros.

Artigo 11. O director ou directora do centro

1. Os centros integrados no SUR contaran cun director ou directora que sera nomeado/a
e cesado/a polo Reitor ou Reitora. O Reitor ou Reitora informard do nomeamento do
director ou directora ao Consello de Goberno.
2. Son funcions da direccién do centro:
a) A direccion da actividade ordinaria do centro, asi como o exercicio da sua
representacion.
b) Propofier o nomeamento do/a subdirector/a.
c) Propofier ao/a coordinador/a do SUR a execucidon de gasto do centro por exercicio
orzamentario.
d) Elaborar a memoria de actividades do centro por curso académico.
e) Atender e informar &s persoas residentes sobre cuestions que afecten & sua
estadia no centro e atender cantas iniciativas, suxestions e queixas se lle
presenten.

f) Promover e facilitar a programacion de actividades que contriblan a formacion
integral das persoas residentes e informalas das convocatorias que existan para
tal fin.

g) Propofier & vicerreitoria competente acciéns de mellora respecto da organizacion
e funcionamento do centro.

h) Calguera outra que lle atribla o presente regulamento, a normativa que o
desenvolva ou a normativa de aplicacion as universidades publicas.

Artigo 12. O subdirector ou subdirectora do centro

1. Os centros integrados no SUR poderan contar cun subdirector ou subdirectora, que
serd nomeado/a e cesado/a polo Reitor ou Reitora e que sera un membro do estudantado
residente no centro.
2. Son funcidns da subdireccion do centro:
a) Colaborar co director ou directora no exercicio das suas funciéns, velando polo bo
funcionamento do centro, baixo a responsabilidade daquel.
b) Substituir ao/a director/a en caso de vacante, ausencia ou enfermidade.

TITULO Il

Da prestacion do servizo de aloxamento

CAPITULO |

Disposiciéns xerais

Artigo 13. Réxime xuridico

O réxime xuridico aplicable ao SUR é unico, rexéndose polo disposto no presente
regulamento e polas demais normas que lles resulten de aplicacién.

Artigo 14. Titulares do dereito de acceso ao servizo

Teran dereito de acceso ao servizo de aloxamento prestado a través de centros integrados
no SUR o estudantado e, no seu caso, os demais membros da comunidade universitaria
de acordo co disposto nos Estatutos da USC, en funcion da valoracion obxectiva das suas
necesidades e outorgando preferencia a aquelas persoas que, por motivos econdmicos,
tefian maiores dificultades para o acceso e permanencia nas titulacions ofertadas pola
Universidade.

Artigo 15. Residentes

1. Teran a condicion de residentes as persoas fisicas que obtiveran unha praza mediante
a correspondente convocatoria en calquera dos centros integrados no SUR e a ocupen de
maneira efectiva.

2. A ocupaciéon dunha praza nalgin dos centros do SUR implica a aceptacion das normas
que rexen o servizo, deste regulamento, da convocatoria e das instrucions de convivencia
que, no seu caso, se diten.

Artigo 16. Natureza da relacion coas persoas usuarias

As relacions coas persoas usuarias dos servizos do SUR teran natureza xuridico-
administrativa e regularanse polo dereito administrativo.

Artigo 17. Dereitos das persoas usuarias

1. Todas as persoas usuarias do servizo teran os mesmos dereitos en relacién coa sua
prestacion.

2. En particular, teradn dereito:

a) A ser admitidas ao servizo e a exixir a sUa prestacion cando reldnan os requisitos
subxectivos e obxectivos que se establezan para ser beneficiarias.

b) A recibir as prestacidns en que consiste o servizo con pleno respecto aos principios de
igualdade e non discriminacion.

c) A ser tratadas con deferencia e respecto no marco da prestacién do servizo de que se
trate.

d) A acceder a toda a informacidn que sexa precisa para formular queixas ou reclamaciéns
sobre a prestacion do servizo, de acordo co disposto na normativa aplicable en materia
de transparencia.

e) A presentar suxestiéns e queixas sobre o funcionamento do servizo, que deberan ser
contestadas de forma motivada e individual.

h) A exixir da USC o exercicio das sUas facultades de inspeccion, control e, se for o caso,
sancidén para garantir o bo funcionamento do servizo, garantir e regular a prestacién deste
e emendar calquera irregularidade na sua prestacion.

3. Ademais, e sen prexuizo do disposto no artigo anterior, son dereitos das persoas
residentes:

a) O aloxamento durante o prazo indicado na convocatoria correspondente en
condicions dignas e adecuadas.

b) O goce e utilizacién dos servizos, instalacions e equipamento comuns do centro
no que se aloxe e nas condiciéns que se establezan.

c) A ser informado, con caracter previo a estancia, das normas que rexen a
prestacion do servizo, do presente regulamento e das instrucions de convivencia
dos centros.

d) A elixir aos seus representantes no Consello de Residentes e no Consello
Interresidencial e formar parte dos drganos de representacion de residentes para
o que fora elixido e asistir s suas reunions.

e) Ainiciativa, participacion e asistencia a actividades sociais, culturais e deportivas
que se realicen nos centros nos que sexan residentes.

f) A formular iniciativas, suxestions e reclamaciéns ante a direccién do centro sobre
o funcionamento do servizo.

g) Aqueloutros dereitos que deriven da Carta de Servizos aprobada ao efecto e das
demais normas aplicables.

Artigo 18. Deberes das persoas usuarias
1. As persoas usuarias estaran suxeitas ao cumprimento das seguintes obrigas:

a) A aboar, de ser o caso, a contraprestacién econdmica que corresponda segundo
as tarifas aprobadas.

b) A tratar con respecto e coidado as instalaciéns nas que se preste o servizo e 0s
bens utilizados na sua prestacion.

c) Atratar con deferencia e respecto ds demais persoas usuarias, asi como ao persoal
que preste o servizo.

d) A realizar un uso non abusivo dos servizos. Entenderase que unha persoa fai un
uso abusivo cando a sua conduta obstaculice de maneira irracional,
desproporcionada e evidente o bo funcionamento do servizo, ocasionando un
prexuizo ao resto das persoas usuarias ou a8 USC.

2. Ademais, e sen prexuizo do disposto no artigo anterior, deberan:

a) Cofiecer e cumprir as normas que rexen a prestacion do servizo.

b) Ocupar a praza de aloxamento que lle foi adxudicada.

c) Realizar un uso responsable dos servizos e no horario establecido, de forma que
non se obstaculice o seu bo funcionamento nin se prexudique ao resto de
persoas usuarias ou @ Universidade.

d) Asistir as reuniéns dos organos de representacion para os que foron elixidos.

e) Respectar os horarios de estudo e descanso das persoas usuarias.

f) Facilitar o acceso aos cuartos ao persoal encargado dos servizos de limpeza,
conserxeria, seguridade e persoal autorizado pola USC. Cando non se trate de
accesos programados ou derivados dun imprevisto, realizarase un aviso previo.

g) Custodiar o equipamento dos cuartos asignados.

h) Aqueloutros deberes que deriven da Carta de Servizos aprobada ao efecto e das
demais normas aplicables.

Artigo 19. Carta de servizos

1. O Consello de Goberno aprobara a carta do servizo de aloxamento, documento
escrito polo que se informard aos usuarios do contido do servizo, dos compromisos de
calidade e dos dereitos e obrigas que os asisten.

2. A carta do servizo publicarase no taboleiro electrénico e na paxina web da USC.

Artigo 20. Instrucidns de convivencia dos centros

1. De acordo co disposto na Carta de Servizos e atendendo &s singularidades de cada
equipamento, o Reitor ou Reitora, previo informe do Consello de Residentes, aprobara as
instrucions de convivencia do centro, co fin de garantir o coidado e a boa orde do servizo
prestado no mesmo.
2. As instrucidons de convivencia dos centros regularan, cando menos:
a) As normas de acceso ao centro e a determinacion dos horarios para o uso das
instalacions comuns.
b) As normas de hixiene e limpeza das habitaciéns e dos espazos comuns.
c) As normas para a celebracion de eventos ou xuntanzas nas dependencias dos
centros.
d) Calquera outra norma que poida incidir na convivencia pacifica no centro.

Artigo 21. Perda da condicion de residente

Sera causa de perda da condicion de residente:

a) A renuncia expresa a praza de aloxamento ou a falta de uso da mesma de forma
inxustificada por un prazo superior a un mes.

b) A falta de pagamento ou o atraso reiterado no aboamento dos prezos publicos que
corresponda. A perda da condicién de residente por este motivo dard lugar, ademais, 3
incautacion da fianza, sen prexuizo da reclamacién das cantidades pendentes de aboar.
c) A falsificacion ou omisién de datos na solicitude da praza de aloxamento. En tanto non
se verifiqguen completamente os datos consignados na solicitude, a adxudicacién da praza
terd cardacter provisorio.

d) O incumprimento das regras de prestacion do servizo e das obrigas derivadas da
condicion de residente, de acordo co disposto no presente regulamento e nas demais
normas de aplicacion.

Artigo 22. Consecuencias do incumprimento das regras sobre a prestacion do servizo de
aloxamento

1. O incumprimento das obrigas dos/as usuarios/as derivadas da normativa de aplicacién
ao servizo e, en particular, o uso abusivo do mesmo, facultard ao Reitor ou Reitora ou ao
Vicerreitor ou Vicerreitora en quen delegue a non admitir & persoa usuaria ao servizo,
perdendo, polo tanto, a sia condicién de usuario do mesmo, sen prexuizo da imposicién
das sancidons que correspondan de conformidade coas normas sectoriais que resulten de
aplicacion, en particular, da normativa de convivencia da USC. En todo caso, garantirase a
audiencia previa do interesado.

2. O/a director/a, o/a subdirector/a ou o persoal da USC encargado da prestacién do
servizo, en ausencia de axentes da autoridade, poderdn adoptar as medidas
imprescindibles para manter a boa orde na prestacion e funcionamento do servizo e
garantir os dereitos dos/das demais usuarios/as, debendo pofielo en cofiecemento da
Reitoria, e podendo dar lugar, de ser o caso, as denuncias pertinentes e ao exercicio das
accions que correspondan. Para estes efectos, servirdn de medio de proba as obtidas polo
persoal da USC debidamente acreditado e os medios previamente homologados polo
organo administrativo competente, asi como calquera outro admitido en dereito.

CAPITULO Il

Do acceso ao servizo de aloxamento en centros integrados no SUR

Artigo 23. Réxime de convocatorias

1. O acceso ao servizo de aloxamento no SUR, xestionarase, a través das convocatorias
ordinarias que, en cada caso, se establezan e que garantirdn a transparencia do
procedemento. Cando menos, levaranse a cabo as seguintes convocatorias:

a) Convocatoria ordinaria.

b) Convocatoria para o veran.

c) Convocatoria para o estudantado internacional.

2. Sen prexuizo do anterior, poderan realizarse outras convocatorias extraordinarias para
dar resposta as necesidades da comunidade universitaria asi como a prevision dunha
reserva de prazas para cubrir as necesidades protocolarias da Universidade.

3. O servizo de informacion e asesoramento prestarase, de forma continuada, a tddolos
membros da comunidade universitaria, participantes en congresos, organizados ou
patrocinados pola universidade, asi como a aquelas persoas que realicen ou vaian realizar
algunha actividade docente, investigadora, de xestion ou cultural na mesma.

Artigo 24. Convocatoria ordinaria

1. O Consello de Goberno da USC serd o drgano competente para aprobar as bases da
convocatoria ordinaria de prazas de aloxamento para o curso académico.
2. As bases da convocatoria conteran, como minimo:

a) Os requisitos de admision e readmision.

b) O procedemento de asignacion de prazas e de cambio de centro.

c) Os criterios de exclusion de solicitudes.

d) Os baremos académicos e econdmicos para a avaliacion das solicitudes de

admision e readmisién. Para a admision teranse exclusivamente en conta os
criterios econdmicos, mentres que para a readmision teranse en conta criterios
econdmicos e académicos.

e) Adocumentacion que debe acompafiar as solicitudes, que podera actualizarse, de
ser preciso, na propia convocatoria anual.

3. O Consello de Goberno aprobard as bases da convocatoria ordinaria de prazas do
servizo de aloxamento en centros integrados no SUR.
4. Corresponde ao Reitor/a ou, no seu caso, o Vicerreitor/a no que delegue, a
convocatoria ordinaria das prazas ofertadas en centros integrados no SUR.
5. A convocatoria ordinaria conterda, como minimo:
a) O numero de prazas de aloxamento ofertadas reservadas a cada sector da
comunidade universitaria para o curso académico.
b) As tarifas segundo o tipo de cuarto.
c) Os prazos e forma de presentaciéon das solicitudes e os prazos de publicacion e
reclamacion.
d) A determinacion do periodo ordinario de aloxamento.
e) Informacion sobre a incompatibilidade con outras axudas da mesma finalidade.

6. A asignacion de cuartos a inicio de curso realizarase, por sorteo, en sesién publica, co
fin de garantir a transparencia do procedemento. No caso do sorteo de cuartos dobres,
as persoas que tefian interese en compartir cuarto poderan manifestalo e as direccions
procuraran atender estas solicitudes na medida do posible.

Disposicion adicional primeira. Convenios con centros dependentes doutras entidades
publicas ou privadas

Sen prexuizo do disposto no presente regulamento respecto dos convenios para a
adscricion de centros, a USC poderad asinar outros convenios de colaboracién con centros
dependentes doutras entidades publicas ou privadas co fin promover soluciéns
habitacionais ou actividades culturais, de divulgacion cientifica, artisticas, deportivas ou
calguera outro tipo de actividade que resulte de interese para os membros da
comunidade universitaria, sen que, en ningun caso, os devanditos centros tefian a
condiciéon de centros adscritos.

Disposicion adicional segunda. Centros do Servizo Universitario de Residencias da
Universidade de Santiago de Compostela

No momento de aprobacion deste regulamento, forman parte da SUR os seguintes
equipamentos residenciais:
a) Fonseca (Campus de Santiago de Compostela).

) Rodriguez Cadarso (Campus de Santiago de Compostela).
c) San Clemente (Campus de Santiago de Compostela).

) Burgo das Naciéns (Campus de Santiago de Compostela).

) Monte da Condesa (Campus de Santiago de Compostela).
f) Jesus Baly Gay (Campus de Lugo).

Disposicion derrogatoria Unica. Derrogacion normativa

Queda derrogado o Regulamento do Servizo Universitario de Residencias da Universidade
de Santiago de Compostela, aprobado no Consello de Goberno do dia 29 de xullo de 2015,
asi como todas aquelas normas de igual ou inferior rango que contradigan ou se opofian
ao disposto neste regulamento.

Disposicion derradeira primeira. Instrucions de convivencia dos centros

No prazo maximo de catro meses, a partir da entrada en vigor do presente regulamento,
deberdn aprobarse as instrucions de convivencia dos centros do SUR, que deixaran sen
efecto aos regulamentos de réxime interno vixentes ata ese momento.

Disposicion derradeira segunda. Habilitacion

Facultase ao Reitor ou Reitora ou ao Vicerreitor ou Vicerreitora en quen delegue para
ditar no dmbito das slUas competencias cantas disposiciéns sexan precisas para o
desenvolvemento e aplicacion do presente regulamento.

Disposicion derradeira terceira. Entrada en vigor

Este regulamento entrara en vigor o dia seguinte ao da sta publicacion no Taboleiro
Electrénico, agas o previsto no artigo 24.d., que sera de aplicacién 4 convocatoria
ordinaria de prazas de residencia do curso 2026/27.

